4

INTERVIEW FRANSEISCH ALPHABETISEIERUNG

NEWSLETTER #12/2024

nie

phabetisé

Am September 2022 hu véier éffentlech Schoulen
eng nei Richtung ageschloen: Nieft der Alpha-
betiséierung op Dditsch bidden si och d'Alpha-
betiséierung op Franséisch un. Wérend d’'Schoul
Deich vun Diddeleng, dFielser Schoul an d’'Schoul
Uewerkuer de Pilotprojet am Cycle 1 gestart hunn,
ass d'Nelly-Stein-Schoul vu Schéffleng direkt e
Schratt méi wadit gaangen an huet dKanner aus
dem Cycle 2 matabezunn. En Deel vun de Schuler
ausdem2.Joervum Cyclelkrutend'Liesen-a-Sch-
reiwen-Léieren op Franséisch proposéiert an
esou huet de 15. September 2022 net némme fir
verschidde Kanner, mé och fir dLéierpersonal ém
d'Titulaire Sarah Scholtes a Jil Hoeser e neit Kap-
itel ugefaangen.

Weéi eng Schiiler ginn op
Franséisch alphabetiséiert?

Am enken Austausch mat der Direktioun hunn de
Cycle 1an 2 aus der Schoul am Fréijoer 2022 Krit-
tare festgeluecht, déifireng Alphabetiséierung op
Franséisch schwatzen. D'Léierpersonal aus dem
ClI huet fir all Kand e Sproocheprofil opgestallt an
unhand vun de Krittéren ass den Elteren déi eng
oder aner Alphabetiséierungssprooch an indi-
viduelle Gespréicher proposéiert ginn. De finale
Choix louch bei den Elteren.

Weéi gesdiit den Alldag am
Cycle 2 an der Nelly-Stein-
Schoul fir d’Kanner aus?

D’Kanner si pro Woch 16 Stonnen an hirem Grupp
vun der Alphabetiséierungssprooch. An deene
Stonne stinn déi éischt Sprooch, déizweet Sprooch
a Mathematik um Programm. Schwammen an
Turne geetde ganze Grupp zesummen.Firdéianer
sougenannten Nieweféicher méschen d’Kanner
aus deenen zwou Klassen sech. D’Kommunika-
tiounssprooch an de sougenannten Nieweféicher
ass Létzebuergesch a Schreiwproduktioune ginn
an der jeeweileger Alphabetiséierungssprooch
realiséiert. Deemno schwdatzen d’Kanner och ins-
gesamt méi Létzebuergesch, wéi dat virdrunner
de Fall war.

Wéi gesdit den Alldag am
Cycle 2 fir dEnseignanten
aus?

Mir schaffen an eisem Cycle ganz enk zesum-
men a bereeden, bis op dInhalter vun der Alpho-
betiséierungssprooch, alles gemeinsam vir. Vu
datt d'Kanner an den Nieweféicher a geméschte
Gruppen opgedeelt sinn, ass et och guer net an-
escht méiglech. De Stonneplang vun deenen
zwou Klassen ass deemno och komplett openeen
ofgestémmt. Dést hélt engem als Enseignant
munchmol gewésse Flexibilitéiten, un déi mer ge-
winnt waren, mé de Méiwdert vun dér Koopera-
tioun ass dditlech ze erkennen.

Wéi een Unterrechtsmaterial
gouf fir de Pilotprojet gewielt?

Fir déi dditsch Alphabetiséierung hunn mir op ee-
gen Erfarungen aus de leschte Jore vertraut an et
gétt nach émmer dat selwecht Buch genotzt. Fir
déi franséisch Alphabetiséierung orientéieren mir
eis un den Erfarungswderter aus der Ecole Inter-
nationale vun Déifferdeng an Esch (EIDE) an hunn
dat selwecht Buch geholl wéi si. Fir dMathematik
hu mir, fir ze starten, och d'Material vun der EIDE
iwwerholl, hunn eis méttlerweil awer fir eng aner
Rei Bicher entscheet, déi et op zwou Sprooche gétt
an eis fir eis Schuler als besser géeegent schén-
gen. Esou kénne mir a béide Klassen déi selwecht
Inhalter maachen, just an enger anerer Unter-
rechtssprooch.

Weéie Feedback krut dir vun

den Elteren, deenen hir Kanner
op Franséisch alphabetiséiert
ginn?

De Feedback vun den Eltere war insgesamt ganz
positiv. Virun allem déi Elteren, déi e Verglach du-
erch e méi alt Geschwésterkand haten wat op
ddaitsch alphabetiséiert gouf , hunn uginn, datt si
doheem duerch déi hinne bekannte Sprooch bess-

er héllefe kéinten an d'Léierfortschrétter vun hirem
Kand esou méi einfach nozevollzéien wieren.

Weéi geet et nom Cycle 2 weider ?

Nieft den Treffen am Réseautage, an deene mir
eis reegelméisseg all véier Woche mat den anere
Schoulen austauschen, fannen och innerhalb vun
eiser Schoul Versammlungen am sou genannten
Alphabetiséierungsgrupp statt. Hei sinn Enseig-
nanten aus all Cycle vertrueden zesumme mam
I-DS (instituteur spécialisé en développement
scolqire) an dem Direkter. Nodeems an de leschte
Méint haaptsdéchlech de Cycle 2 op der Dagesu-
erdnung stoung, gétt momentan scho ganz konk-
ret den lwwergang an de Cycle 3 geplangt.

Kontakt: Sarah Scholtes & Jil Hoeser





